
தவத்திரு குன்றக்குடி அடிகளார்





கூடி வாழ்ந்தபோதும் இறைவன் திருவடியை மறக்காமலிருந்ததாகப் பாடுகின்றார்:




கட்ட னேன்பிறந் தேனுனக் காளாய்க்
காதற் சங்கிலி காரண மாக 

எட்டி வால்திக முந்திரு மூர்த்தி
என்செய் வான்அடி யேன்எடுத் துரைக்கேன் 

பெட்ட னாகிலுந் திருவடிப் பிழையேன்
பிழைப்ப னாகிலுந் திருவடிக் கடிமை 

ஒட்டி னேன்எனை நீசெய்வ தெல்லாம்
ஒற்றி யூரெனும் ஊருறை வானே[1]





 
என்பது சுந்தரர் திருவாக்கு சேக்கிழார் சுந்தரர் வாழ்க்கையினைப் போற்றிப் பாராட்டும்வகை சிந்திக்கத்தக்கது மட்டுமன்று; வையகத்தோர் வாழ்வுக்கு எடுத்துக்கொள்ள வேண்டிய ஒரு முறையும் ஆகும்.




தென்னாவ லுரர்மன்னன் தேவர்பிரான் திருவருளால் 

மின்னாருங் கொடிமருங்குல் பரவையெனும் மெல்லியல்தன் 

பொன்னாரும் முலைஓங்கல் புணர்குவடே சார்வாகப் 

பன்னாளும் பயில்யோக பரம்பரையின் விரும்பினார்[2]





என்பது சேக்கிழார் வாக்கு.




பெற்றசிற் றின்பமே பேரின்ப மாயங்கே 

முற்ற வரும்பரி சுந்தீபற 

முளையாது மாயையென் முந்தீபற[3]




 
என்று திருவுந்தியார் கூறும்.


ஆதலால் வாழ்க்கை மாயம் என்பதும் வாழ்க்கை துன்பம் என்பதும் நம் சமயக் கொள்கையன்று. வாழ்க்கையே தவமாக்கி இன்ப அன்பில் கலத்தலே நமது சமயநெறி காட்டும் வாழ்க்கைமுறை.

	↑ சுந்தரர், 551.

	↑ திருத்தொண்டர் புராணம், தடுத்தாட்கொண்ட புராணம், 181.

	↑ திருவுந்தியார்; 33.

